
᭑᭒

ᬜᭂᬫ᭄ᬩᬄᬲᬫ᭄ᬬᬦ᭄᭞ᬭᬶᬂᬳᬶᬤ᭄ᬯᬕᬸᬂᬭᬳᬶᬧᬘᬂᬫᭂᬦ᭄ᬤᬓᬶᬦ᭄᭞ᬲᬂᬦᬵᬣᬗᬗ᭄ᬕᬸᬢᬶᬦ᭄ᬩ᭄ᬭᬶᬬᬸᬓ᭄᭞ᬳᬦ᭄ᬢᭂᬦᬃᬕ᭄ᬮᬶᬲ᭄ᬓᭀᬤᬮ᭄᭞ᬲᬵᬫ᭄ᬧᬸᬦ᭄ᬭᬯᬸᬄᬭᬶᬂᬩᬜ᭄ᬘᬶᬗᬄᬜᭂᬫ᭄ᬩᬄᬩ᭄ᬭᬶᬬᬸᬓ᭄᭞ᬤᬕᬶᬂᬫᬢᬸᬃᬲᬶᬲᬶᬧ᭄ᬲᬫ᭄ᬬᬦ᭄᭞ᬢ᭄ᬯᬦ᭄ᬭᬚᬵᬳᬶᬤᬵᬗᬗ᭄ᬕᬸᬢᬶᬦ᭄᭟ᬲᬳᬳᬦ᭄ᬢᭂᬦᬃᬗᬢᬸᬭᬂ᭞ᬧᬹᬃᬯ᭄ᬯᬵᬓᬦ᭄ᬥᬵᬮᬶᬦ

ᬦ᭄ᬳᬭᬶᬦ᭄ᬤᬵᬓᬮᬶᬄ᭞ᬧᬭᬳᬶᬲ᭄ᬢ᭄ᬭᬶᬓᬕ᭄ᬬᬢ᭄ᬓᬮᬗ᭄ᬓᬸᬂ᭞ᬳᬶᬤ᭄ᬯᬕᬸᬂᬳᬶᬲ᭄ᬢ᭄ᬭᬶᬳᬶᬤᬵ᭞ᬳᬕᬸᬂᬦᬗᬶᬲ᭄ᬭᬾᬄᬳᬭᬶᬫᬦᬶᬗ᭄ᬕᬮ᭄ᬳᬢᬸᬃ᭞ᬢ᭄ᬯᬦ᭄ᬭᬚᬕ᭄ᬮᬶᬲ᭄ᬫᬵᬗᬸᬲᬧ᭄᭞ᬲᬳᬗᬦ᭄ᬤᬶᬓᬵᬗᬲᬶᬳᬶᬦ᭄᭟ᬫᬾᬄᬓᬕᬸᬂᬢ᭄ᬬᬗᬾᬲᬬᬂ᭞ᬳᬮᬶᬮᬬᬂᬚᬓ᭄ᬫᬓ᭄ᬚᬂᬦ᭄ᬮᭀᬓᬶᬦ᭄᭞ᬓᬮᬶᬄᬢ᭄ᬬᬂᬳᬦᬓᬕᬸᬂ᭞ᬳ᭄ᬦᬸᬦᬗ᭄ᬕᬸᬂᬲᬶᬦᬫ᭄ᬧᬸᬭᬵ᭞ᬭᬾ

ᬳᬶᬂᬲᬶᬲᬶᬧ᭄ᬫᬗᬸᬩ᭄ᬚᬢ᭄ᬓᬾᬦᬓᬵᬕᬸᬂ᭞ᬚᬦᬶᬢ᭄ᬬᬂᬫᬗᬶᬤᬸᬧᬂ᭞ᬳᬧᬂᬚᬢᬶᬫᬸᬮᬩ᭄ᬯᬶᬦ᭄᭟ᬬᬦ᭄ᬢᬦ᭄ᬲᬶᬤ᭄ᬥᬵᬩᬳᬦ᭄ᬢ᭄ᬬᬂ᭞ᬤᬵᬲᬦ᭄ᬤᬾᬬᬢ᭄ᬬᬂᬧᬘᬂᬫᬾᬮᬦᬶᬦ᭄᭞ᬳᬓᬾᬢᭀᬧᬶᬲᬦᬓᬕᬸᬂ᭞ᬫᬮᬶᬄᬳᬶᬤᬵᬗᬦ᭄ᬤᬶᬓᬵ᭞ᬭᬸᬫᬃᬤᬯᬭᬶᬂᬳᬭᬶᬦ᭄ᬥᬵᬓᬮᬶᬄᬢᬸᬳᬸ᭞ᬩᬶᬄᬓᬦᭀᬂᬭᬵᬢ᭄ᬦᬚ᭄ᬯᬶᬢ᭄ᬣᬵ᭞ᬳᬶᬥᭂ

ᬧᬂᬢ᭄ᬬᬂᬦᬾᬚᬦᬶ᭟ᬤᬶᬲᬸᬩᬦᬾᬢ᭄ᬓᭂᬤ᭄ᬚᬸᬫᬄ᭞ᬤᬵᬜᭂᬦ᭄ᬧ᭄ᬲᬸᬦ᭄ᬳᭂᬦᬸᬫᬓ᭄ᬦᭂᬄᬳᬶᬮᬶᬓ᭄᭞ᬬᬾᬦ᭄ᬩᬜᬧᬢᬸᬢ᭄ᬫᬳᬢᬸᬃ᭞ᬢ᭄ᬓᬾᬦ᭄ᬳᬚᬶᬅᬳᬶᬩ᭄ᬬᬂ᭞ᬬᬾᬦᬶᬂᬩᬱᬵᬫᬗ᭄ᬕᭂᬳᬂᬳ᭄ᬦᬸᬫᬦᬓᬕᬸᬂ᭞ᬧᬲᬗᬶᬦ᭄ᬢ᭄ᬬᬂᬧᬂᬳ᭄ᬤ᭞ᬓᬘᬶᬃᬬᬦ᭄ᬩᬸᬓᬚᬦᬶ᭟ᬲᬃᬯ᭄ᬯᬶᬢ᭄ᬯᬦ᭄ᬭᬚᬵᬫᬗᬼᬓᬲ᭄᭞ᬤᬵᬳᬭᬶᬦ᭄ᬥᬵ

ᬲᬂᬢᬶᬩᬫᬧᬲᬗᬶᬦ᭄᭞ᬢᬦ᭄ᬓᭀᬘᬧ᭄ᬲᬂᬢᬶᬕᬵᬲᬫ᭄ᬧᬸᬦ᭄᭞ᬧᬮᬶᬂᬧᬫ᭄ᬓᬲ᭄ᬳᬶᬤᬵ᭞ᬳᬶᬲ᭄ᬢ᭄ᬭᬶᬓᬕᬸᬂ᭞ᬳᬭᬶᬦ᭄ᬥᬵᬢᬦ᭄ᬧᬶᬯᬮ᭄ᬲᬫ᭄ᬧᬸᬦ᭄᭞ᬕ᭄ᬮᬶᬲ᭄ᬳᬶᬤᬵᬗᬧᬸᬭᬶᬬᬂ᭞ᬯᬸᬲ᭄ᬤᬶᬦᬢᬄᬫᬹᬃᬤ᭄ᬥᬵᬫᬦᬶᬓ᭄᭟ᬦᬾᬤᬶᬳᬫ᭄ᬩᬾᬦ᭄ᬢᭂᬤᬸᬦ᭄ᬲᬫ᭄ᬬᬦ᭄᭞ᬤᬵᬲᬂᬦᬵᬣᬳᬶᬤ᭄ᬯᬕᬸᬂᬩ᭄ᬬᬂᬫᬮᬶᬄ᭞ᬓᬗ᭄ᬕᭂᬓ᭄ᬳᬶᬤᬵᬦᬾᬓ᭄ᬮᬗ᭄ᬓᬸᬂ᭞ᬦᬾ

ᬫᬶᬦᬩ᭄ᬳᭀᬓᬧ᭄ᬭᬧ᭄ᬢ᭞ᬫᬩ᭄ᬭᬶᬬᬸᬓ᭄ᬜᬕ᭄ᬚᬕᬶᬦᬾᬩᬯᬸᬭᬯᬸᬄ᭞ᬲᬳᬢᬗᬶᬲ᭄ᬳᬯᬸᬭᬳᬦ᭄᭞ᬲᬂᬩᬸᬧ᭄ᬭᬧ᭄ᬢᬫᭂᬧᭂᬲ᭄ᬕ᭄ᬮᬶᬲ᭄᭟ᬲᬳᬵᬳᬢᬹᬃᬗᭂᬫ᭄ᬩᭂᬂᬯᬱ᭄ᬧᬵ᭞ᬧᬧᬢ᭄ᬳᬦ᭄ᬤᬢᬹᬃᬳᬶᬤᬲᬂᬓᬮᬶᬄ᭞ᬦᬾᬳᬶᬲ᭄ᬢ᭄ᬭᬶᬕ᭄ᬮᬶᬲ᭄ᬫᬢᬸᬃ᭞ᬢ᭄ᬓᬾᬦᬾᬳᬶᬲ᭄ᬢ᭄ᬭᬶᬲᬫ᭄ᬬᬦ᭄᭞ᬤᬕᬶᬗ᭄ᬳᬢᬸᬃᬗᬢᬸᬭᬂᬧᬓᬾᬮᬶᬂᬩ᭄ᬭᬶᬬᬸᬓ᭄᭞ᬫᬮᬶᬄᬫᬢᬹᬃᬲ

ᬋᬱᬫ᭄ᬬᬦ᭄᭞ᬦᬸᬦᬲᬂᬓᬯᬶᬢ᭄ᬲᬯ᭄ᬬᬓ᭄ᬢᬶ᭟ᬓᬯᬶᬢ᭄ᬧᬫᬃᬕ᭄ᬕᬶᬦ᭄ᬳᬦᬓ᭄ᬤ᭞ᬳᬶᬤᬾᬯᬕᬸᬂᬫᬩ᭄ᬭᬶᬬᬸᬓ᭄ᬦᬶᬫ᭄ᬩᬮ᭄ᬦᬗᬶᬲ᭄᭞ᬲᬯ᭄ᬯᬶᬢ᭄ᬭᬦ᭄ᬭᬚᬵᬓᬧ᭄ᬓᬸᬮ᭄᭞ᬓᬮᬶᬄᬳᬶᬤᬵᬫᬜᬧᬵ᭞ᬳᬶᬤᬾᬯᬕᬸᬂᬦᬾᬫᬳᬶᬦᬩ᭄ᬳᭀᬓᬢᬸᬳᬸ᭞ᬫᬾᬄᬦᬓᬕᬸᬂᬢᬸᬮᬸᬂᬢ᭄ᬬᬂ᭞ᬦᬓᬕᬸᬂᬲ᭄ᬯᬾᬘ᭄ᬙᬵᬦᬯᬸᬳᬶᬦ᭄᭟

